
2015-04-10 
284 zenb. 1€

12-17

Arraldetarrak 
eskualdean

M
ire

n 
G

ui
llo

:«
Ip

ui
n 

be
rr

ie
ta

n 
de

na
k 

ez
 d

ira
 p

ar
ek

id
ea

k»
 4

-5

B
eh

in
 b

et
ik

o 
on

ar
tu

 d
a 

B
id

an
ia

-G
oi

at
ze

ko
 p

la
n 

or
ok

or
 b

er
ri

a 
8-

9

10
 u

rt
e 

ur
ru

tik
o 

lu
rr

al
de

et
ar

a 
bi

da
tz

ek
o 

ha
rr

a 
pi

zt
en

, A
m

al
ur

 J
ar

du
na

ld
ia

k
21

-2
5

a001_ataria  9/4/15  16 :52  Página 1



a002_ataria  1/4/15  18:52  Página 1



43 urte zituen eta 2013az ge-
roztik langabezian zen Miren.
Prestazioak agortzear, hipote-
ka birnegoziatzeko aukera es-
katu zion banketxeari, eta ho-
nek ukatu, artean baldintzak
betetzen ez zituela argudia-
tuz. 

Lanik gabe eta etxea gal-
tzeko mehatxupean, bazter-
keta sozialerako arriskua gero
eta gertuago zuen Mirenek. Eta hil egin da.
Kapitalismoaren aritmetika basatiak hil du. 

Mireni gertatutakoa bizi dugun egoera la-
rriaren adierazle da. Benetako tragediak ger-
tatzen ari dira. Etxe eta lan kaleratzeen jarioa
etengabea da. Elite ekonomikoak erabaki-
tzen ditu politikak. Multinazional handien eta
banketxeen interesek ez dute toperik. Irabazi
tasak eta dibidenduak pertsonen eskubide-
en gainetik jarri dituzte, kapitalak agintzen
du. 

Epe luzeko langabezia egoerak betiereko-
tzen ari dira eta pobreziaren pandemia etenik
gabe zabaltzen. Kaleratze bakoitzaren atze-
an pertsona bat dago, istorio bat, familia bat,
bizitza bat, askotan drama bat. Gaur, babes
soziala gero eta murritzagoa denean, lana
galtzea bazterketa sozialerako faktore eraba-
kigarria izan daiteke. Gehienetan familia da

murrua, baina ez beti. Zen-
bat proiektu, zenbat harre-
man eta bizitza ez ote ditu pi-
tzatu langabeziak, batzue-
tan, hausteraino. Eta non
daude langabeziaren aurka-
ko politikak? Non dira baz-
terketa sozialari aurre egite-
ko neurriak? Non gertatzen
ari den honen guztiaren
erantzule politikoak?

Krisitik ateratzen ari garela diote, baina ez-
kutatu egin nahi digute irteera hori langileon
prekarietatearen eta pobreziaren gainean
egingo denik, betikoek aberastasuna pilatu
dezaten, gehiengoa zapaltzen jarraituko
dute.

Apur dezagun behingoz bizitzen ere uzten
ez digun sistema bidegabe honen logikare-
kin. Jarduera ekonomikoa pertsonen zerbi-
tzura jarri behar dugu, eta bizitzaren iraun-
kortasuna erdigunean kokatu. 

Jabetu gaitezen, boteretu, antolatu, gure
eskubideen alde: lana eta etxea izateko esku-
bidea dugu. Guregatik, Mirenengatik, eta
bera bezala, bizitza duin bat izateko borrokan
lau hilabeteotan Euskal Herrian hil diren zaz-
pi langileengatik, borrokan jarraitu behar
dugu. Ongi bizitzeko eskubidea dugu eta ez
diezagula inork kendu.

Argitaratzailea: Tolosaldeko Komunikazio Taldea, S.L Lege Gordailua:SS-1323-2013 Koordinatzailea: Eneritz Maiz 
Kudeatzailea: Jexux Murua Telefonoa:943 655695 Faxa: 943 650018 Webgunea:www.ataria.info 

Posta elektronikoa: ataria@ataria.info Irratia:943 69 80 38 • 687 41 00 33 • FM 107.6  Publizitatea: 661 678818 • publi@ataria.info

Tolosaldeko Komunikazio Taldea, S.L-ko kideak: 

Tolosaldeko gizarte eragileak

Tolosaldeko Ataria diruz laguntzen duten erakundeak:
•  Udalak: Abaltzisketa, Aduna, Alegia, Alkiza, Albiztur, Altzo,
Amezketa, Anoeta, Asteasu, Baliarrain, Belauntza, Berastegi,
Berrobi, Bidania-Goiatz, Elduain, Gaztelu, Hernialde, Ibarra,
Ikaztegieta, Irura, Larraul, Leaburu-Txarama, Lizartza, 
Orendain, Orexa, Tolosa, Amasa-Villabona eta Zizurkil

ATARIAk ez  du bere 
gain hartz en aldiz karian

adieraz itako esanen 
eta iritz ien erantz ukiz unik

Azaleko irudia: 
GORKA SALABERRIA

Mirenengatik

Maider Jauregi
LABeko komunikazio arduraduna

Hezkidetza proposamen bat da,
hezkuntzak gaitasun eta trebetasun
guztiak garatzeko aukera denoi
eman diezagun; aukera berdintasu-
na oinarri duen proposamena da, fi-
nean. 
Hori oinarri hartuta, zer jorratuko

duzue saioetan? 

Saioetan ipuinen mundu ederrean
barneratuko gara. Liburuak genero
ikuspegitik aztertzen hasiko gara,
azken finean, liburuek mundua no-
lakoa den erakusten baitigute, kon-
kakizun nahiz ilustrazioen bitartez:
nola izan neska, nola izan mutil,
nola izan lagun, nola maitatu,…  Ho-
rixe aztertuko dugu liburuetan, izan
ere, batzuetan, balore zehatz ba-
tzuk oso agerikoak izaten dira, bai-
na beste askotan ez. Horrekin bate-
ra, batez ere, bestelako proposame-
nak ezagutu eta aztertuko ditugu
tailerrean: generoaren aldetik apro-
posak eta interesgarriak diren ipui-
nak. 
Irizpide zehatz batzuen arabera? 

Alde batetik, genero ikuspegitik
aproposak diren liburuak eskura ja-
rri eta bilatuko ditugu eta, horrekin
batera, balio literarioa ere kontuan

Haur-ipuinen bitartez
hezkidetza lantzeko
ikastaroa eskainiko du

ITZEA URKIZUTOLOSA

Tolosako Jabetze eskolaren baitan,
Ipuinen bidez  hez kidetz a lantz en
ikastaroa eskainiko du Miren Gui-
llok (Elgoibar, 31 urte), astelehene-
an hasita. Literatura erdigunean ja-
rriz, gizarte justuago baten aldeko
istorio eta pertsonaiak izango dituz-

te esku artean, eta rol tradizionala-
goak jorratzen dituzten lanak ere az-
tertuko dituzte. Emakumeen jabe-
tzea sustatze bidean, Autoestimua,
emoz ioak eta jabetz ea ikastaroa
ere astelehenean bertan hasiko
dela aipatzekoa da; astero elkartu-
ko dira, ekainera bitarte, bizipenez
hausnartzeko, eta badira leku libre-
ak. 
Literatuta eta hezkidetza uztartu-

ko dituzuenez, hasteko, azaldu

zer den, zehazki, hezkidetza.

Miren Guillo • Antropologoa eta pedagogoa

« Kontsumoaren ideologiari jarraiki,
merkatua asko sexualizatu da»

ATARIA

hartuko dugu, noski. Eta literatura-
ren pisu horretan, plazera oso kon-
tuan izango dugu; liburuek, betiere,
erakargarri suertatu behar zaizkigu,
gustukoak izan behar ditugu. Tarte-
ka didaktikotasunarekin itsutzen
gara, baina ezin da ahaztu ipuinak
gozatzeko direla. Egitura, ilustrazio,
hitz eta kontakizun dibertigarriak,
hunkigarriak,... Finean, pizten gai-
tuzten ipuinak nahi ditugu. 
Betiko ipuinak ala estereotipoe-

tatik aldetzen direnak, zein izango

dira nagusi zuen saioetan?

Egia esan, denetik aztertuko dugun
arren, bereziki bestelako ipuin edo
baliabide literarioetan jarriko dugu
begirada. Nabarmentzekoa da,
dena den, betiko ipuin guztiak ez di-

rela hegemonikoa;aurki ditzakegu
horren estereotipatuak ez diren
kontakizunak. Eta, alderantziz,
ipuin berrietan denak ez direla pare-
kideak. Askotan pentsatzen dugu
ipuin berriak edo, areago, estetikoki
bestelako itxura bat duten ipuinak,
aldaketa baten seinale direla, baina
ez du zertan. Kezkatu egiten naute,
adibidez, ipuin berri askotan ager-
tzen diren familia, desira nahiz ha-
rreman ereduek, tarteka, eredu he-
gemonikoak erreproduzitzeko bes-
telako ereduak direlako. 
Dena den, azken urteotako ipuine-

tan nabari al da parekidetasuna-

ren aldeko joerarik?

Kezkatzen nauen gaia da, erantzu-
na bai eta ez delako. Ezin da ukatu,
gaur egun, genero gaiak bereziki
lantzen saiatzen diren askoz ere li-
buru gehiago ditugula; bestelako
ereduak proposatzen dituztenak.
Halaber, gero eta handiagoa da beti-
ko printzesa arrosekin eta printze
gerlariekin kritikoa den sektorea.

Baina, bestalde, ezin da joera hori
orokortu. Esango nuke, gainera,
kontsumo ideologiari jarraiki, mer-
katuaren eskaintza asko sexualiza-
tu dela, adibidez, koloreetan. Jostai-
lu denda batera sartzen garenean,
esaterako, badakigu zein eskaintza
dugun. Horrek guztiak identitateen
eraikuntzan pisu nabarmena du.
Zein dira betiko eredu horiek sor-

tzen dituzten rolak?

Ohikora jota, hasteko, askoz ere
emakumezko protagonista nahiz
pertsonaia gutxiago izaten dira
ipuin horietan. Eta agertzen diren
emakume horiek emakume onak
edo emakume gaiztoak izaten dira
sarri. Gainera, edertasun eredu ze-
hatz bat zoriontasunarekin lotuta
agertzen da askotan. Era berean,
emakumezko pertsonaiak zaintzai-
leak, zintzoak, samurrak, lasaiak
edo lotsatiak izan ohi dira; adibide
bezala, Mari Errauskin, Edurne Zuri
edo Loti Eder aipa genitzake. Muti-
lak, berriz, askoz ere indartsuago
agertzen dira istorio horietan, sen-
doago, lehiakorrago, bihurriago eta
adimentsuago. Dena den, gaur
egungo liburuei dagokienez, analisi
konplexuago bat egin behar dugula
uste dut, ezaugarri horiek ez baitira
hain agerikoak izaten. Aldaketa so-
zialek begirada fintzea eskatzen di-
gute. 
Azkenaldian, adituek sarri errepi-

katzen dute genero arteko des-

berdinasuna goruntz doala belau-

naldi gazteenetan. Zein da horren

aurkako botika?

Gai oso konplexua da, horrelakoe-
tan, gure begirada hezkuntzara eta
familietara bideratzen dugulako oso
azkar. Baina esparru horietatik ha-
rago, botere-egitura bat daukagu,
eta gure genero-sistemari begiratu
behar diogu: zeintzuk diren hain
maila sinbolikoan dauden estereoti-
poak; zein balio eta ideologia dau-
den honen inguruan; eta, halaber,
gure gizartearen antolakuntza zein
den. Aldaketak leku guztietatik eto-
rri behar du, eta norberak bere leku-

tik ere asko egin dezake. Gakoa, be-
raz, zera litzateke, norbere eremuan
ahalik eta gogoetatsuen aritzea. 
Hezkuntzan aritzen direnekin ba-

tera, edonorentzat gomendaga-

rria da, beraz, zure ikastaroa?

Nik ikastaroa ipuinak gustuko di-
tuen edonori gomendatzen diot.
Egia da saioetan jorratutakoa bere-
ziki baliagarria izango zaiela hezi-
tzaileei, ipuin kontalariei nahiz gura-
so eta senideei, baina ipuinetan pla-
zera bilatzen duen edonor bertaratu
daiteke tailerrera. 
Hezkidetza lantzeko baliagarria

den ipuin kuttunik ba al duzu?

Momentuaren, gaiaren, helburuen
eta parte hartzaileen arabera, oso
ipuin desberdinak erabiltzen ditut,
egia esan, eta hainbat ipuin estilo
tartekatzea ere gustuko dut. Horrez
gain, norberaren gustu eta aldartea
ere garrantzitsuak dira ipuinak hau-
tatzerako orduan, bitartekarion pla-
zera ere gakoa baita. Hala ere, bat
edo beste aipatzearren, Amonatx o-
ak edo Tx imeleta-belarriak ipuinak
esango nituzke. Horiez gain, gaur
egun askoz ere ipuin gehiagok dituz-
te neskatila protagonistak; ausar-
tak, abenturazaleak eta bihurriak
dira, gainera. Mutilei dagokienez,
berriz, badira mutil sentiberak isla-
tzen dituzten liburu asko ere. Aipa-
tzekoa da, gainera, badirela genero-
aren gaia esplizituki lantzen duten
liburuak, zehazki, Adela Turinen li-
buruak. Horrelakoak era egokian
erabiltzen ikastea ere interesgarria
da. 
Lanerako materiala anitza da, be-

raz.

Garrantzitsua da, batetik, dagoen
hori ezagutzea, eta ikastaroa beza-
lako espazioek bide ematen dute
materiala partekatzeko. Baina, ho-
rrez gain, garrantzitsuena gure bai-
tan gogoeta hori lantzea da, izan
ere, batzuetan ez dugu eskuragarri
nahi adina baliabide. Beraz, jardue-
ra hezkidetzaile hori ipuina konta-
tzen duenaren baitan egongo da,
bereziki. 

Gaur egun
askoz ere ipuin

gehiagok dituzte
neskatila

protagonistak»

Atxulondo kultur etxearen
behealdean jarri dute 9
eta 11 urte artekoentzat

JON MIRANDA ZIZURKIL

Ia bi urte eman dituzte Zizurkilen
gazteleku gabe eta herriko gazteen
artean nabari zen berriz ere horre-
lako topagune bat izateko gogoa.
Asteartean inauguratu zuten Zizur-
kilgo Gaztezulo berria eta 40 ume
inguru bertaratu ziren ekitaldira.
Hemendik aurrera eskura izango
dute espazio hori 9 eta 17 urte arte-
ko zizurkildarrek.

Joxe Arregi plazaren inguruan az-
keneko urteotan eman diren alda-
keten harira egin diote tokia gazte-
leku berriari Atxulondo kultur etxea-
ren behealdean. Plazan egin
dituzten etxebizitza berrien beheko
partean egokitu zen jubilatuentzat
espazio berria eta hauek Atxulondo
tabernaren ondoan hutsik utzita-
koa erabili dute Gaztezulo berria ko-
katzeko.

Lehen gaztelekuak Aurrera pla-
zan zuena baino lokal handiagoa
da eta dezente aproposagoa. Joxe
Arregi plaza berritu dutenetik gazte-
txoek bertan jolastoki ederra dute.
Espazioa argitsua da eta gune ez-
berdinetan banatu dute: badago
egongela moduko bat, telebista
ikusteko txoko bat jarri dute eta or-
denagailuetan aritzeko espazioa
egokitu da. Jolasetarako prestatu-
tako lekuan mahai bat atondu zu-
ten asteartean eta askaria prestatu
zieten gazteei. Elkar ezagutzeko au-
kera izan zuten bertaratutakoek.

Izan ere, asmo horrekin jarri du
berriz ere martxan gaztelekua Zi-
zurkilgo Udalak. Ikastetxe ezberdi-
netan aritzen diren umeak, edota

Zizurkil Goian eta Behean bizi dire-
nak elkarrekin harremanetan jarri
nahi dituzte.

Ordutegia adinka

Asteartean egindako inaugurazio
ekitaldira adin guztietako umeak
gerturatu ziren baina Gaztezuloren
zerbitzua, berez, 9 eta 17 urte arte-
ko gazteentzako dago pentsatuta.
Adin tarte bakoitzaren interesak ez-
berdinak direla kontuan hartuta,
printzipioz, egunka antolatu dute
gaztelekua. 9 eta 11 urte artekoak
astearte eta ostegunetan erabili

ahal izango dute 16:30etatik
19:30etara. 12 eta 17 urte arteko-
ak, berriz, ostiraletan 17.00etatik
20:00etara eta larunbatetan
16:30eatik 19:30etara bilduko dira
Gaztezulon.

Zerbitzua nola erabili, nagusiki,
erabiltzaileek erabakiko dute. Gaz-
tezulo koordinatzen, ordea, Ixaxkun
Sarasola arituko da. Hezitzaile be-
zala aritzeko kontratatu du Zizurkil-
go Udalak eta berak izango du gaz-
teekin zuzeneko harremana. He-
mendik aurrera, non bildu izango
dute, beraz, Zizurkilgo gazteek.

Gaztezulo berrian aukerak
biderkatuko zaizkie gazteei

Inaugurazio ekitaldira gerturatu ziren gazteetako batzuk. J. M.

Astearteko eguraldia aprobetxatu eta lehen jolasak egin zituzten plazan. J. M.

Koordinazio eta
dinamizazio lanak egingo
ditu Gaztezulon

JON MIRANDA ZIZURKIL

Ilusioz, gazteleku berria prestatzen
harrapatu dugu Ixaskun Sarasola.
Hezitzaile bezela arituko da Gazte-
zulon eta egingo duen lanaz hitz
egin digu.
Zer moduzkoa izan da inaugura-

zio ekitaldia? 

Gaur irekiera egin dugu eta kalkula-
tzen aritu gara. Zenbat gazte hurbil-
duko zaizkigun jakin nahi dugu,
gero haiekin egingo baitugu lan.
Kontentu gaude, ez genuen espero
hainbeste gazte gerturatzea. Orain,
honi eustea lortu behar dugu.
Adinka banatu duzue gaztelekua-

ren erabilera. Zergatik? 

Hasiera batean behintzat, haurre-
kin egun batzuetan arituko gara eta
DBHko gazteekin, berriz, beste
egun batzuetan. Pentsatzen dugu

adin tarte bakoitzean interesak ez-
berdinak direla eta batzuekin zein
besteekin lanketa diferentea egin
nahi dugu.
Berez, Zizurkilgo gazteentzako

pentsatutako zerbitzua da.

Bai, hala da. Gaztezulo berriz ere
martxan jarri da, herriko umeek bi-
zitza Zizurkilen egitea bultzatu nahi
dugulako. Hala ere, bertako gazte-
ek harreman estua dute Villabona-
koekin, kasu batzuetan, elkarrekin
ikasten dutelako eta 12 urtetik au-

rrera denak Arratzainera joaten
dira ikastera. Beraien ingurune na-
turala nahastuta ibiltzea denez,
ulertzen dugu Zizurkilgoekin bate-
ra, Villabona edo Asteasuko gazte-
ak ere gerturatzea.
Zein izango da zure lana G aztezu-

lon? 

Leku hau kudeatzea izango da nire
egitekoa. Ume eta gazteei dituzten
kezkak eta interesak adierazten la-
gundu nahi diet eta behin hori egin-
da hasiko gara lanketak egiten. Ez
diegu eskatutako guztia emango,
gauzak gazteekin adostu eta gero
denen artean eramango ditugu au-
rrera. Indarra beraiek dute, gazte
parte hartzaileak nahi ditugu..
Pentsatuta al dauzkazu dagoene-

ko gazteekin egiteko dinamikak?

Oraingoz elkar ezagutzea izango da
lehen helburua. Egongo dira egu-
nak, norbera bere erara ibiliko
dena. Baina asmoa da gauzak elka-
rrekin egitea da: tailerrak, jokoak...
Denek ekipo bat osatzea nahi ge-
nuke. 
Nondik dator G aztezulo izena? 

2009tik datorren izena da. 2 urte-
ko geldialdiaren ondoren berriz ere
martxan jarri eta izena mantentzea
erabaki dugu. Kokaleku berriak,
aukera gehiago ematen digu. On-
doan ditugu taberna, plaza, futbol
zelaia eta etorkizunean plazan
egongo da liburutegia. Toki ezin
aproposagoa da guretzat.

Ixaxkun Sarasola • Gaztezuloko hezitzailea

« Gazte parte
hartzaileak nahi
ditugu herrian»

Ixaxkun Sarasola, hezitzailea. J. M.

Lapurreta egitea
egotzita, atxilotuak

TOLOSA.Asteazken arratsaldean
eman zion abisua Tolosako Udal-
tzaingoak Ertzaintzari. San Esteban
auzoko pabilioi batean hiru pertso-
na zituzten atzemanda udaltzai-
nek. Ertzaintzaren arabera, pabi-
lioiaren barrura sartzen ahalegindu
ziren hiru pertsona horiek, atea bor-
txatuz, baina ez zuten sartzea lortu.
Atxilotuta eraman zituzten hirurak.

Olarraren aldeko
kontzentrazioa gaur

VILLABONA.Auzitegi Nazionalean
deklaratuko du gaur, 11:00etan
Joxe Mari Olarra billabonatarrak.
Bederatzi urte preso eman ondo-
ren, herrian egin zioten ongi eto-
rrian egin zituen adierazpenetan te-
rrorismoa goratzea leporatzen dio-
te. Olarrari elkartasuna adierazteko
Sortuk elkarretaratzea deitu du
gaur, Errebote plazan, 20:00etan.

TTIPari buruzko
hitzaldia asteartean

TOLOSA.Tolosaldeko Eskubide So-
zialen Kartak hitzaldia antolatu du
apirilaren 14rako Tolosako kultur
etxean 18.00etan. Europar Batasu-
na eta AEB negoziatzen ari diren
Merkataritza eta Inbertsioen Itun
Transatlantikoaz ariko dira, ELAko
Saioa Igeregi eta LABeko Mikel Sa-
ralegi. Zer da TTIP?izenburua era-
mango du hitzaldiak.

IMANOL GARCIA LANDA
BIDANIA-GOIATZ

Bidania-Goiatzeko plan orokorra
behin betiko onartu berri da. Plan
orokorrak zer motatako herria nahi
den zehazten duela ekarri du gogo-
ra Goikoetxeak, « hasteko, berak
arautzen dituelako lur-zoru motak.
Azkenean lortu nahi da bizi kalita-
tea bermatzea» . Horrela ondorengo
oinarriak zehaztu dituzte: egungo
azpiegiturak kontsolidatzea; Bida-
nia eta Goiazko bi kaskoak lotzea,
indar gehiagoko bat lortzeko; prezio
eta tipologia egokiko etxebizitza es-

Lehentasuna izango
da orain herritarrek
duten etxebizitza
eskaera jasotzea 

Plan orokor berria
onartu da behin betikoz

Muxarra elkartea dagoen eraikinaren eremuan etxebizitza berriak egiteko aukera aurreikusten da plan orokor berrian. I.G.L.

kaintza egitea, gaur egungo biztan-
leriaren zahartzea moteltzeko; jar-
duera ekonomikoak ezartzeko es-
kaerari erantzutea eta horretarako
lurzorua prestatzea; eta herriko iris-
garritasuna hobetzea. 

Aurreko arau berriztatzaileak
1996koak ziren, eta 2006an eman
ziren lehen urratsak eta aurreko
udalak testu bategina 2011ko apiri-
lean onartu zuen. Urte horretan
egungo udal taldea sartu zen udale-
an eta Joxe Erramun Goikoetxea al-
kateak azaldu duenez, « testu bate-
ginaren balorazio sakona egin eta
bertan zenbait aldaketa egiteko be-
harra ikusi zen» . 

Horrela, 2012ko martxoan talde
tekniko berri bati dokumentua erre-
daktatzeko lanak esleitu zizkien
udalak. « Herriaren ezagutza badu-
te, beraiek egin baitzituzten aurre-

ko arau berriztatzaileak,
1996koak» , zehaztu du Goikoetxe-
ak. Prozesu guztiaren ondoren, iaz-
ko abenduaren 16an aldundiak
behin betiko onartu zuen, eta orain
gutxi publikatu da Gipuzkoako Al-
dizkari Ofizialean.

Parte hartzea bultzatuz

Udaletik herritarren parte hartzea
bultzatu dute plan orokorra lantze-
ko. « Hiri antolamendurako plan oro-
korrak herri mailan duen garrantzia
ikusita, udal taldeak garbi zuen he-
rritarren parte hartzeak garrantzia
zuela. Horretarako herrigintza ba-
tzordea osatzeko deialdia egin eta
sortu zen. Dokumentuaren osaketa
denboran luze joan denez, partai-
detza murrizten joan da» , esan du
alkateak. 

Lehentasunetako bat etxebizi-

tzen eskaintza izan da. « Lanketa sa-
kona egin da eta 2011ko dokumen-
tuan jaso ziren hainbat eremu ber-
tan behera utzi dira» , esan du alka-
teak. Gaur egun 70 etxebizitzen
garapena aurreikusten da, bai
Goiatz eta baita Bidaniako hirigune-
an kokatuta. Horietatik 12 etxebizi-
tza babes ofizialekoak eta 8 tasa-
tuak. « Aurreikusten diren etxebizi-
tzen %25ak prezio mugatua izango
du, eta hori da udal honek herriko
gazteriari eskaini nahi diona» .

Ezin urbanizatutako lurzoruan
dauden etxebizitzetan ere aldaketa
bat eman da. Esaterako baserriak
300 metrotik gorako azalera erai-
kia badu, bi etxebizitza egiteko au-
kera izango du. 600 metro karratu-
tik gora baditu, hiru etxebizitza. Al-
daketa honen arrazoiak gaur egun
handiegiak suertatzen diren base-
rriei jarraipen bat izateko aukera
eskaintzea da.

Beste berritasuna jarduera eko-
nomikoen inguruan eta zehazki El-
barren industrialdeari dagokio.
Gaur egungo industrialdea iparral-
detik handitzeko aukera izango da.
Bestalde, Laex pabilioia handitzeko
aukera izango da eta horri lotuta
udal ekipamendurako pabilioia au-
rreikusten da. « Ez da handitze han-
dia, baina dagoen eskaera betetze-
ko adina izan daitekeela ikusten
da» , esan du Goikoetxeak.

Industrialdearen eta Bidaniako
sarrera artean biribilgune bat au-
rreikusten da, baina hori aurrera
eramateko finantzatzea beharko li-
tzatekeela gaineratu du alkateak. 

Landa eremuko bideen planoa

Landa eremuko lurzoruaren ka-
suan, erabilera eta eraikuntza orde-
nantzak onartu dira. Landa errepi-
deen oinarrizko sarea jasotzen
duen plano bat ere bada, eta horri
garrantzia eman diote udaletik.
« 2011ko dokumentuan ez zen ager-
tzen eta oso premiazkoa jo dugu
landa errepideen oinarrizko sarea
plano batean jasotzea, udalak urte-

etan zehar egin duen inbertsio eta
mantenu lanak direla tarteko» , ze-
haztu du Goikoetxeak. 

Hain justu, plan orokorraren ga-
rapenari dagokionez, lehentasu-
nezkoa izango da landabideen oi-
narrizko sarearen egoera legezta-
tzea. Beste lehentasunezko
garapen bat herritarrek duten etxe-

Landa eremuko bideen oinarrizko sarea jasotzeari garrantzia eman diote. I.G.L.

bizitza eskaeraren berri jaso eta es-
kaintza bultzatzea izango da. 

Plan orokorra bere osotasunean
aldatzeak baldintza batzuk bete be-
har izaten ditu. Hala, aurreikusita-
koaren %15a beteta egotea eta au-
rreikusitako etxebizitzen %75a erai-
kitzeko baimena emanda egotea
egon behar da.

ERREDAKZIOA
ZIZURKIL-AMASA-VILLABONA

Danok-Danena Halterofilia Taldeko
pultsulari gazteenek emaitza onak
lortu dituzte hainbat txapelketetan.
Espainiako Teknika Txapelketan,
martxoaren 28an Madrilen jokatu-
takoan, esaterako, Xabier Amona-
rrizek bigarren postua lortu zuen,
eta Aynabel Davilak hirugarren pos-
tua. 

Hain justu, pultsulari horiek ere
Euskadikoan emaitza ezihobeak lor-
tu zituzten. Hala, Teknika Txapelke-
tan Aynabel Davilak lehenengo pos-
tua eskuratu zuen eta bigarrena Xa-
bier Amonarrizentzat izan zen.
Txapelketa horretan, 15 urte azpiko-
en mailan, Davilak lehen postua lor-
tu zuen nesketan eta Amonarrizek
mutiletan beste horrenbeste erdietsi
zuen. Martxoaren 21ean jokatu zen
txapelketa hura, Gasteizen, Espai-
niakoa baino astebete lehenago, be-
raz. 

Egun berean, martxoaren 21ean,
Gipuzkoako Txapelketa izan zen jo-
koan, senior mailan, Zarautzen. Ber-
tan Danok-Danena taldekoak nagu-
situ ziren. Nesken mailan Naharia
Madridek lortu zuen lehen postua.
Mutiletan, Mikel Alvarez izan zen ga-
raile orokorra, eta beraz, bere mai-
lan, 85 kilokoan, lehen postua lortu
zuen. 56 kilokoan, Ionut Danauk le-
hen postua lortu zuen; 62 kilokoan
Ekaitz Kortajarena izan zen garailea;

Amonarrizek eta Davilak
emaitza onak, Espainiakoan

bertan jokatzen den Munduko 17
urte azpikoen Txapelketan parte
hartuko du Danok-Danena Haltero-
filia Taldekoak. Espainiako selek-
zioak hautatuta joan da Perura txa-
pelketa jokatzera, eta aurretik, api-
rilaren 1etik 6ra Madrilen izan da
prestaketa lanak egiten.

Teknika Txapelketan
bigarrena izan zen Xabier
Amonarriz eta hirugarren
Aynabel Davila

Aynabel Davila, Batis Kortajarena prestatzailea eta Xabier Amonarriz. ATARIA

eta 77 kiloan lehen bi postuak talde-
ko bi pultsularik lortu zituzten, Peter
Cubillok eta Jon Sasiainek, hurrenez
hurren.

Susana Davila, Perun

Susana Davila munduko onenen ar-
tean ariko da gaur, Perun. Izan ere,

APIRILAK 10,
OSTIRALA

AMASA-VILLABONA, 

Beharzana

20:00. Esku pilota. 
Udaberri Txapelketako bi final,
nagusietan. Lehen mailakoan,
Behar Zanako Loidi eta L. Erre-
ka bikoteak Antigua elkartekoen
aurka jokatuko du.

APIRILAK 11, LARUNBATA

TOLOSA, Usabal

09:00. Saskibaloia. Infantil mutilak,
Take Belate-Internacional. 
10:30. Saskibaloia. Infantil mutilak,
Take Oria-Easo.
12:00. Saskibaloia. Kadete mutilak,
Take Oria-Oiarso. 
12:00. Saskibaloia. Kadete neskak,
Take Aralar-Bergara. 

11

TOLOSA, Eskolapioak

17:00. Areto futbola. Lurraldekako 1. maila,
Berrantol-Hir. Plomix.

APIRILAK 12, IGANDEA

TOLOSA, Usabal

10:00. Mahai tenisa. 2. maila, 
Oargi-Basauri.
11:30. Eskubaloia. Lurraldekako 1. maila,
Tolosa C.F.-Eibar.

k I R O L �������

Euskal Herriko
Itzulia, Tolosaldetik
Gaur arratsaldean igaroko
da; Alkizako mendatea
igoko dute, besteak beste 

ERREDAKZIOA

Txirrindularitzaren zaletuek aukera
dute gaur arratsaldean puntako txi-
rrindulariak ikusteko. Euskal Herri-
ko Itzuliaren bosgarren etapa es-
kualdetik igaroko da. Eibarren hasi-
ko da eta Urrakiko gaina pasa
ondoren, Bidania-Goiatzetik

(15:20) sartuko dira eskualdera.
Ondoren Tolosa zeharkatuko dute
(15:30; Olarrain, Araba etorbidea,
San Frantzisko, Rondilla, Belate),
eta Anoetatik (15:40) Alkizara igoko
dira (15:50), bigarren mailako men-
datea. Handik Asteasu (15:55) al-
dera joango dira, eta Andazarrate
igoko dute (16:05), Aiaruntz joate-
ko. Herri horretan bukatuko da eta-
pa, baina aurretik Oriotik pasako
dira txirrindulariak. Bihar bukatuko
da itzulia, erlojupekoarekin.

T A L D E � N A G U S I A K

Mondragon Unibertsitatea

TAKE saskibaloia
Apirilak 11, larunbata, 
18:00etan, Arrasate

Tolosa Eskubaloia
Beti Onak

Apirilak 11, larunbata, 

18:00etan, Usabal

Tolosa C F
Leioa

Apirilak 11, larunbata, 
16:30ean, Euskal Ligako 
partida, Berazubi

Lauburu Ibarra
Ibararrte C .D.

Apirilak 11, larunbata,
18:00etan, Belabieta

Gazte Topaguneak
azaroan bete zituen 10
urte; hezitzaileek tresna
integratzailetzat dute

ITZEA URKIZU 

Tolosako kultur etxeko lehenengo solai-
rua hartzen du, herriaren erdi-erdian
dago, eta ostegunetik igandera bitarte-
ko arratsaldeetan zabalik izaten ditu
ateak, 12 eta 17 urte bitarteko neska-
mutilentzat. Gazte Topaguneak duela
hamar urte pasatxo ekin zion bideari,
eta Marta Lasa hezitzaileak ezinbeste-
ko tresnatzat ditu Tolosakoa bezalako
guneak: « Aisialdi hezitzailea eskaintzea
da Topagunearen funtzioa, adinkidee-
kin harreman sareak sortuz eta beren
ekarpen eta proposamen propioak egi-
nez» . 

Horrela, asteburuetarako eskaintza
gisa abiarazitakoa lau egunetara zabal-
du zuten, bi urteren buruan, ostegune-
tik igandera bitarte. Lasak azaldu due-
nez, hamarkada honetan barrena bila-
kaera bat izan du Tolosako Gazte
Topaguneko erabiltzaileek profilak:
« Hasieran gaztetxoagoak bertaratzen
diren, 12 urte ingurukoak. Baina, kon-
tua da, neska-mutil horietako askok ez
diotela joateari utzi eta, beraz, gaur
egun gaztetxoak direnekin elkartzen
dira; adin tartea zabaldu dela esan dai-
teke, eta oso positiboa da» . Sexuari da-
gokionez, berriz, astean zehar mutil
gehiago joaten dira Topagunera, da-
tuen arabera, eta nesken parte-har-
tzea hazi egiten da asteburuetan.

Baloreetan oinarituriko aisia

« Errespetua, euskara nahiz berdintasu-
na jorratzen ditugu gaztetxoekin, eta
hezitzaileek neska-mutilen jarreretan
esku-hartzen dute, balore horiek oina-
rri hartuta» , dio Marta Lasak. 

Modu horretan, baloreetan oinarri-
turiko aisialdia sortzeak bere fruituak
ematen ditu, eta jarrera aldaketak na-
bariak direla dio Lasak, gaztetxoen ar-
tean. Bilakaera horretan, gainera, ga-
koetako bat hezitzaileek eta gaztetxo-
en arteko harremana dela dio:
« Harremana aberasten joaten da, pix-
kana-pixkana, eta ondorio positiboak
ekartzen ditu horrek, zalantzarik gabe» .

Izan ere, Gazte Topaguneko hezitzai-
leek rola bereizi egiten da gurasoen-
gandik edo irakasleengandik. « Gazte-
txo horien erreferenteak dira Topagu-
nean, baina bestelako harreman bat
eskaintzen diete, bestelako hizketa-
gaiekin» , Marta Lasaren ustez. 

Arantxa Agirre koordinatzaileak eta
bi hezitzailek osatzen dute, gaur egun,
Tolosako Gazte Topaguneko lantaldea,
eta kultur etxeko txokoa gune eroso bi-
lakatzea da, besteak beste, beren bete-
beharra;horretarako, dinamika abera-
tsak sortzen dituzte, balore horiek kon-
tuan hartuta. 

Hamarkada bateko bidea eginda
ere, aisialdian zenbait balore eta bizi-
tzarako tresna lantzeak « ez du etenik»
Marta Lasak azaldu duenez: « Gizartea
aldatu egin da hamar urtean, baina ba-
loreak etengabe landu behar dira, eta
gizarteari egokituta. Ikasturtearen ara-

bera programa jakin bat diseinatzen du
Topaguneak eta, horren arabera, balo-
re batzuei indarra ematen diete gazte-
txoekin, baina adar guzti-guztiak jorra-
tzen dituzte.

Horrenbestez, etorkizunera begira
ere ezinbesteko gunetzat ditu, Lasak,
Topagunearen gisakoak: « Azken urteo-
tan beste herrialde batzuetatik gazte

asko iritsi da eta, zentzu horretan, kan-
potik iristen denarentzat, Topagunea
erreferentziazko gunea izan daiteke» .
Bide horretan, Lasak ez du zalantzarik:
Topaguneak funtzio integratzailea be-
tetzen du. 

Paintball irteera, bihar

Aste Santuko oporraldiarekin batera,
Gazte Topaguneak urtero egitarau be-
rezia prestatzen du gaztetxoentzat. 

Horrela, bihar paintball irteera egin-
go dute. Matrikula 10 euro ordaindu be-
harko da, eta izen-ematea kultur etxe-
an bertan egin daiteke. 

Aisialdia hezteko baliatuz,
hamarkada pasatxo

Asteburuetan irekitzen hasi, eta lau egunez zabalik izaten da orain, Topagunea. ATARIA

Errespetua,
euskara eta

berdintasuna dira
Gazte Topaguneko
jardueren oinarria»

a012_ataria  9/4/15  15:20  Página 1



Piper gorria zein berdea oso txiki txikituko ditugu, gordinik utziko ditugu. Tipula more
erdia fin-fin moztuko dugu juliana erara. Ondoren, tipula piperrekin nahastuko
dugu. Nahasketa honi lima zukua gehituko diogu. Kuminoa, gatza eta olio tanta

bat ere gehituko diogu. Nahasketa hau mazeratzen utziko dugu. Eta bokatan sartu baino
lehen, azken momentuan martorria txiki-txiki eginda gehituko diogu. Zapore asko baitau-
ka martorriak eta lehenago botaz geroz gustu gehiegi emango dio.

Tipula more zatitxo bat hartu eta maionesarekin batera irabiagailu elektrikotik pasako
dugu. Tipula beraz, maionesan bertan txikituko da eta horrela krema moduko bat lortu-
ko da tipula gustuarekin. 

Sekretu iberikoa hartu eta xerra finetan moztuko dugu. Plantxa bero-bero jarriko dugu
eta karamelu bihurtuko dugu bertan. Ondoren, tira luzetan moztuko dugu. 

Platera osatzeko orduan, ogia hartu eta goiko parteari mamia kenduko diogu. Bertan,
entsalada hotza sartuko dugu, hau da piperrekin egindako nahasketa. Eta beste ogiari ti-
pulaz egindako maionesa jarri ahal zaio. Tartean noski sekretu iberikoa sartuko dugu.
Perun jatorria duen platera jateko prest!

ERREZETA JABI RIBERO

Basque Culinary Center-eko ikaslea

SANGUTXEA TXERRIKIAREKIN

OSAG AIAK 

• Ogia (erraziokoa)

• Sekretu iberikoa

• Tipula morea

• Piper gorria

• Piper berdea

• Lima

• Martorria

• Maionesa

• Kuminoa

• Gatza

• Olioa

13

Boga-Bogak 
ateak itxiko ditu

Goenkale azken hogeita bat urte hauetan euskaldun askoren etxeetan sartu da egunero
hasieran eta astean behin azken aldian. Tolosaldean ere presentzia handia izan du

telesailak, arlo ezberdinei lotuta; bertan parte hartu duten eskualdeko hiru herritarrek
bertan bizitako esperientziari eta telesailaren amaierari buruz hitz egin digute

MAIER UGARTEMENDIA

Nork ez ditu izan inoiz bere
etxeko telebistaren beste al-
dean Maria Luixa eta Kaxku-

rrio? Txapas eta Sara? Edo Kandido
eta Alizia? Goenkale telesaila eus-
kal herritar askoren bizitzako parte
da. Zenbaitek ez dute euren bizitza
ezagutzen Goenkalerik gabe. Izan
ere, ez dira alperrik pasa 21 urte.
1994. urriaren 3a zen, begiak eta
belarriak adi-adi genituela Kattalin
amonaren pauso tristeak Arraldeko
kaleetan barrena ikusi genituela.
Ordutik 3.707 atal eta 1.854 emi-
sio ordu igaro dira, baina 21 urteren
ondoren, urte honen amaieran zi-
kloa amaituko du ETB1eko telesai-
lak; otsailean grabatu zuten azken

kapitulua. Boga Boga mitikoak ate-
ak itxiko ditu.

Zalantzarik gabe, Tolosaldean
ere presentzia handia izan du 21
urte hauetan Goenkalek. Batetik,
ikusle kopururik handiena gipuzko-
arra zelako, eta horien artean koka-
tzen zirelako Tolosaldeko herritar
asko. Bestalde, eskualdeko aktore
eta profesional ugari izan direlako
urte hauetan telesailean lanean;
batzuk kamera aurrean eta beste-
ak atzean. Eta gainera, hasiera ba-
tean, telesaila Euskal Telebistaren
Miramongo estudioetan soilik gra-
batzen bazen ere, kaleko irudiak
sartzen hasi zirenean, Tolosa izan
zelako irudi horiek grabatzeko ager-
toki azken urteetan.  

Hortaz, Goenkaleren eta Tolosal-

dearen arteko lotura egiten duten
hainbat kontu daude. Tolosaldeko
aktore mordoa aritu dira Goenkalen
lanean, baina produkzio lanetan,
edo kameralari, gidoilari, soinu tek-
nikari asko ere Tolosaldekoak izan
dira. 

Profesionalen zerrenda luzea
izan bada ere, TOLOSALDEKO ATARIAk
arlo ezberdinetan lan egin izan du-
ten hiru profesional bildu ditu. Izan
ere, telesailean urte askotan parte
hartu duten Joseba Usabiaga, Olatz
Etxeberria eta Kepa Errastirekin
hitz egin dugu. Eurek Goenkalen es-
perientzia ugari bizi izan dituzte, eta
sortze prozesuko arlo ezberdinetan
egin dute lan. Edonola ere Goenka-
le profesional askorentzat « eskola»
izan dela argi dute hirurek.

Lehen pausoak G oenkalen

Eskola garrantzitsua izan da per-
tsona askorentzat Goenkale. Lehen
pausoak bertan eman dituzte, egun
bestelako proiektu handietan parte
hartzen duten aktore askok ere.
Usabiaga, Etxeberria eta Errastiren
kasuan ere, Goenkale ikasgela mo-
duko bat izan da.

Joseba Usabiaga tolosarra 2001.
urtean iritsi zen Goenkalera. Askok
oraindik bere pertsonaiaren ezize-
na zen Tx imista deiturarekin identi-
fikatzen dutela onartzen du. Iker
Galartza aktoreak eman zion cas-
tingaren berri: « Ibarrako festak zi-
ren, goizeko 03:00ak ziren, hurren-
go egunean 10:00etan castinga ze-
goela esan zidanean. Hurrengo
egunean, 09:00etan etxera deitu
zidan eta joatea erabaki genuen» .
Biharamunak on egingo zion agian,
edonola ere castingean aurrera
egin zuen. Ordutik aurrera, hamai-
ka denboralditan Tx imistaren pape-
rean sartuta ibili zen Usabiaga: « Ha-
sieran nire pertsonaia trapitx ero
bat zen, eta janzkera ere horrela-
koa zen. Kartzelan sartu zuten, ber-
tan birgizarteratu eta hortik aurrera
pertsonaia aldatu egin zen» . Usa-
baiagaren ustez berea ez zen « joko

handiko»  pertsonaia, baina « lagu-
nen laguna»  zen eta tabernari lane-
tan ere aritu zen. Beraz, « taberna-
riek izaten dituzten elkarrizketak»
izaten zituen.

Olatz Etxeberria berastegiarra,
berriz, 2006an iritsi zen Goenkale-
ra. Andoainen ikus entzunezko pro-
dukzio ikasketak egin zituen, eta
praktikak egiten ari zela Goenkale-
ko denboraldia amaitu zen, Balbe-
mendi izeneko telesail berrian egin
zituen ondoren praktikak, eta Go-
enkaleren denboraldi berria haste-
rakoan bertara itzuli, eta bertan
egin ditu bederatzi urte. Goenkale-
ren azken urteak gertu-gertutik ja-
rraitu ditu Etxeberriak. Azken hila-
beteetan amatasun baja dela eta,
hilabete batzuetan ez da bertan
izan, baina azken kapituluak graba-
tzerako lanera itzulita zegoen, eta
hortaz, amaiera bertatik bertara ja-
rraitu du. Hasierako urteetan kan-
po grabaketetako arduradun modu-
ra aritu zen Etxeberria: « Baimenak
eskatu, filmazioan arazoren bat ba-
zegoen kontrolatu, aktoreei lana
planifikatu… » . Azken hiru urteetan,
platoko arduradun aritu da. Lan ho-
rren barruan egiteko asko kokatzen
dira, eta horregatik arlo ezberdinak

gertutik ezagutzea eragin dio ho-
rrek Etxeberriari.

Kepa Errasti Aretxabaletakoa da
izatez, baina hamar urte daramatza
Tolosan. Ia Goenkalen egin zituen
adina urte. Izan ere, bertan eman
zituen bederatzi urte; aktore bezala
lehenik eta gidoilari moduan ondo-
ren. 2003an eta 2004an pasarte-
ren bat edo beste grabatzen izan
bazen ere, 2005ean hasi zen Alex
pertsonaia interpretatzen, bizitza-
ko momentu berezi batean iritsi zi-
tzaion aukera: « Pausokarekin inter-
pretazio ikastaro bat egin nuen
2001-2002an. Ikastaroaren
amaiera casting bat litzatekeena
grabatu genuen. 2005ean casting
ofiziala egiteko deitu zidaten, or-
duan Madrilen nengoen, bertan
ikasketak egitea erabaki nuelako.
Casting horretarako ikastarorako
grabatutako materiala erabili zu-
ten. Bi egunetara aukeratua izan
nintzela esateko deitu zidaten.
Dena bat-batean izan zen» . Aipatu
bezala, lehenik aktore lanetan aritu
zen, hiru urte jarraian egin ondoren,
kanpoan hilabete batzuk egin eta
itzultzean elkarrizketa batzuk idaz-
ten hasi zen. Orduan ere, kasualita-
te kontuak  izan  ziren  tartean. Izan

ere, kazetaritza ikasi zuen eta akto-
re zebilela, gidoilari ikastaro bat
egin zuen. Bertan film labur batera-
ko gidoia prestatu zuen, Goenkale-
ko euskara zuzentzaileari errepaso
bat emateko eskatu zion. «Kasuali-
tatez» dialogoak egiten zituen per-
tsona bat gutxiagorekin geratu zi-
ren, berriro ere froga egin, eta ho-
rretan hasi zen. Lehenago aktore
lanetan aritu izanak elkarrizketeta-
ko «kodigoa edo hitz egiteko modua
errazago menderatzen» lagundu
zion. Lan egiteko modua ere oso
desberdina zen, izan ere, elkarriz-
ketak idazten aritzen zenean etxe-
tik egiten zuen lan, eta «hilabete eta
erdiko» aurrerapenarekin idazten
zituen: «Bakoitzak bi kapitulu, hau
da, hogeita hamalau sekuentzia sei
egunetan idatzi behar zituen». Lotu-
ra eta jarraipen estuena euskara
zuzentzaileena eta gidoi koordina-
tzailearena izaten zuten. Hala ere,
Errastik argi du bera «aktore» dela,
eta gidoilari lanetan «pila bat» ikasi
bazuen ere, «askoz gehiago disfru-
tatzen» du aktore bezala.

Goenkalen barneratuta ibili dira
hirurak, eta urte mordoa egin dituz-
te bertan. Hala ere, hirurak lehena-
go ere Goenkaleren jarraitzaile
izandakoak direla onartzen dute,
«batez ere hasieran» diote. Hasiera-
ko fenomeno hura hirurek bizi izan
zuten, nahiz eta gero hain gertutik
ez jarraitu. Edonola ere, hiruren bi-
zitzan eragin nabarmena izan du
Goenkalek, bai maila profesionale-
an eta baita maila pertsonalean
ere. Etxeberriak dio Goenkalen «fa-
milia handia» osatua zutela, «oso
gustura» sentitzen zen egiten zuen
lanarekin eta izugarri gustatzen zi-
tzaion, baina pertsonalki ere asko
eman dio telesailak «lagun asko»

egin baititu bertan: «Etxekoak beza-
la ginen». Horregatik, Goenkaleren
amaierak denei eragin die: «Nik ez
nuen espero horrenbeste eragingo
zidanik amaierak, eta lankideekin
hitz egin eta berdina gertatu zitzaie-
la esango nuke». Errastik ere argi
du Goenkalek «kristoren» eragina
izan duela bere bizitzan. Alde bate-
tik, beste lan batzuk egiteko «tran-
polina» izan delako, eta bestetik
«horrelako abiaduran eta martxa
horretan lan egiten» ikasi zuelako.
«Oso esperientzia polita» izan zela
dio Errastik. Gainera, bera hastean
dozena bat aktore berri sartu ziren
telesailan, eta denak «bertigoare-
kin» sartu zirenez, elkarri «babes
handia» eman ziotela gogoratzen

du; ondorioz, «harreman handia»
sortu zuten. Usabiaga 18 urte zitue-
la iritsi zen Goenkalera eta  bera or-
duan «oso itxia eta lotsatia» zela go-
goan du, horregatik hasieran jen-
dea berari begira sumatzen
zuenean ez zitzaiola «gustatzen»
dio. Bera lehenago Poxpolo eta kon-
painiarekin lanean aritua zen, bai-
na bat-batean 200.000 ikusle zi-
tuen telesail batean parte hartzeak
zalantzarik gabe zuzenean eragin
zuen hain lotsatia zen
Usabiaga gaztearen bizi-
tzan. Hala ere, «ilusio
handia» egin zion Goen-
kalen parte hartzeak,
eta horrelako proiektu
batean parte hartzeak
«aktore batek eduki de-
zakeen ametsa» dela
dio.

Talde handiaren lana atzetik

Goenkalen bizitzako une asko di-
tuzte gogoan Joseba Usabiagak,
Olatz Etxeberriak eta Kepa Errastik.

Une gaziagoak eta gozoagoak bizi
izango zituzten, edonola ere guztiak
euren oroitzapenen kaxan gordeta
dituzte. Hainbat kontu eta abentu-
ra. Askotan esaten da zenbait ikus-
lek Goenkaleko pertsonaiak herri-
ko bizilagun moduan hartzen dituz-
tela, eta zenbaitetan bertan
geratutakoa errealitatean gertatu-
takoarekin nahasten dutela. Usa-
biagak ere badu horrekin lotuta
anekdota bat. Telesailean hasi eta

laster, espetxean sartu zu-
ten Tx imista, bere pertso-
naia, eta bere amonak gu-
rasoen etxera deitu omen
zuen «erdi negarrez» eta
kezkatuta, eta aitak gainera
baieztatu egin omen zion.
Hurrengo astean, Usabiaga
amonarekin elkartzean
«errieta» egin omen zion,

egindakoagatik. Halaber, gogoan
du behin hiru minutuko eszena bat
«guztiz inprobisatu» zutenekoa, edo
baita tolosarra izanik inauteri ba-
tzuetan «gaupasaz», parrandatik

zuzen-zuzenean grabatzera joan-
dakoa ere. Etxeberriak ere grabake-
tekin lotutako abenturak ditu gogo-
an anekdotei buruz hitz egiterako-
an. Hain zuzen ere, bere zereginen
artean zegoen figuranteak lortzea.
Zarautzen grabaketa bat egitekoak
ziren, eta marokoar baten anaiare-
na egiteko norbait behar zuten.
Etxeberriak aurreko egunean fingu-
rante zerrendako pertsona bat lotu
zuen. Egunean bertan, ordea, kon-
turatu zen berak lotutako marokoa-
rra «beltza» zela eta, aldiz, telesaile-
an bere anaia izango zena «kafesne
kolorekoa» zela: «Denak urduri jarri
ziren, inork ez baitzuen sinistuko
anaiak zirela. Orduan kalera joan
nintzen, buelta bat eman nuen eta

lehenengo ikusi nuen marokoar
bati esan nion etortzeko, eta horre-
la moldatu ginen. Gero parra egiten
genuen, baina hasieran tentsio
handia izan nuen».

Estudioetatik kanpo egindako
grabaketek oroitzapen bikainak
utzi izan dizkiete Goenkaleko par-
taideei, Etxeberriak eta Errastik go-
goan dute lantalde osoa Marbellara
joan zenekoa. Lehenago Diseyland
Parisera edo itsasbidaia bat egitera
joanak ziren, baina Etxeberria eta
Errastiri Marbellara joatea egokitu
zitzaien. Astebete bertan grabake-
tak egiten eman zuten. Euskal He-
rrian negua zen, eta han «eguzki-
tan» ibili ziren; hotel handi batean
«ia bakarrik» egon ziren. Gainera,
Errasti eta beste aktore bati se-
kuentzia gutxi grabatzea egokitu zi-
tzaienez, batetik bestera ibiltzeko
aukera izan zuten. Edonola ere lan-
talde osoaren artean sortu zen «gi-
roa» dute biak gogoan.

Aisirako tarteak izan bazituzten
ere, Goenkalen lana etengabea iza-
ten zela gogoratzen dute hirurek.
Erritmo bizian egiten zen lan, eta
Etxeberriak dioenez askotan aktore
berriei «kosta egiten zitzaien» errit-
moa hartzea. Goizeko 06:45ean
eta 07:00etan joaten ziren aktore-
ak makillajea eta arropa prestatze-
ra. Hamabost minutuko entseguen
ondoren, platora joaten ziren gra-
baketak egitera. Bitartean beste
batzuk entseguak egiten zituzten
eta gero horiek grabatzen zuten.
Sekuentzia bakoitzarekin hogeita
bost minutu pasatzen zituzten, eta
egunero hamalau sekuentzia gra-
batzen zituzten. Aktoreek entse-
guak egiten zituzten unetik erreali-
zadoreak eta zuzendariak adi ego-
ten ziren «aginduak ematen».

Joseba Usabiagak, Kepa Errastik eta Olatz Etxeberriak sortze prozesuko arlo ezberdinetan egin dute lan Goenkalen. MAIER UGARTEMENDIA

Askok 
oraindik nire

pertsonaiaren ezizena
zen Tximistarekin

identifikatzen naute»
JOSEBA USABIAGA •  AKTOREA

Ez nuen espero
horrenbeste

eragingo zidanik
amaierak»

OLATZ ETXEBERRIA
PLATOKO ARDURADUNA

Lehenago
aktore lanetan

aritu izanak 
gidoiak idazten
lagundu zidan»

KEPA ERRASTI•  AKTOREA

Euskara, arraldetarren ahoan

Goenkaleko historiaren parte izan diren Joseba Usabiagak, Olatz Etxeberriak
eta Kepa Errastik bereziki azpimarratu dute telesailak euskarari eman dion
lekua eta garrantzia. Usabiagak dio euskarari « jarraipen handia»  egiten zi-
tzaiola, eta euskara zuzentzaileei esker « asko zaindu»  izan dela. Etxebe-
rriak ere gogoan du zuzentzaileek gidoiak « errepasatzen»  zituztela euskara
zuzen erabil zedin, eta platoan bertan ere aktoreak grabatzen zuten bitarte-
an beste zuzentzaile bat elkarrizketak entzuten egoten zela dio « zuzenke-
tak»  egiteko. Usabiagak, umorez dio Goenkalen egon zen urteetan ez zuela
esaldi « bat ere»  gaizki esan euskaraz.

Gainera, Goenkale euskaragatik « erreferente»  izan dela uste dute. Hizkuntza
« formal bat»  jendearengana helarazten saiatu direla uste du Errastik. Esate
baterako, Usabiagak ETBn hitanoa ez zelako entzun Goenkale erabiltzen
hasi zen arte. Usabiagak berak dio hitanoa erabiltzen Goenkalen ikasi zue-
la, ordura arte entzuna bazuen ere ez baitzuen erabiltzen. Hala ere, nahiko
erraz moldatu zela dio, eta egun naturaltasun osoz erabiltzera iritsi da.
Errastik berak ere « hitano formala»  Goenkalen ikasi zuela dio. Hizkuntzare-
kin lotuta, badira aktoreak euskararekin arazoak izan dituztenak eta tes-
tuak ikasteak zailtasunak eragin dizkienak Etxeberriaren esanetan, baina
bestalde ba omen dira aktoreak euskaraz batere ez dakitenak, baina akto-
re « oso profesionalak»  direnez testua « buruz»  ikasten dutenak. Horren adi-
bide da, Lupe pertsonaia egiten duen Tania de Roberto aktorea.

Eguneroko gaiak gure etxeetara

Aipatu bezala, Goenkale 21. denbo-
raldia emititzen ari da egun, eta ho-
rrek esan nahi du urte guzti haue-
tan arrakasta izan duen produktua
izan dela. Arrakastaren gakoei bu-
ruz galdetuta, Usabiagak uste du
hasieran jendeari Goenkalen kon-
tatzen ziren « historia arruntak»  gus-
tatzen zitzaizkiola: « Taberna giroa,
familiako kontuak… » . Bera Goenka-
len parte hartzen hasi zenean ere
oraindik « historia arruntak»  konta-
tzen ziren, eta ikusleen datuak iku-
sita historia horiek « gustatu»  egiten
zitzaizkiela ondoriozta zitekeen.
Uste du Goenkalen, telebistan oro
har gertatzen den moduan, audien-
tziak markatu duela telesailaren ja-
rraipena, eta Goenkalek audientzia
« oso onak»  izan ditu. Azken urtee-
tan hori aldatzen joan da. Usabia-
garen ustez batetik, 2007tik aurre-
ra historiak « aldatu»  egin zirelako,
nahiz eta eboluzioa « pixkanaka»

eman den. Bestetik, telebistan ere
eskaintza « zabaldu»  egin delako,
eta oso serie onak eskaintzen dire-
lako. 

Errastik uste du Goenkale hasi
zenean, telesaila « aitzindari»  izan
zela, egunero fikzioa egiten zen le-
hen aldia baitzen. Jendea « engan-
txatzea»  lortu zuen, eta jendea « ohi-
tu»  egin zen Goenkale ikustera. Eta
zenbaitek « inertziaz»  ohitura hori
mantendu duela uste du Errastik.
Etxeberriaren ustez ere, arrakasta-
ren gakoa « gaur egungo gaiak»  kon-
tatzean datza: « Oso herrikoia izan
da eta jendeari iritsi zaio» . Hala ere,
gaiak eta audientzia aldatzen joan
dira, eta Etxeberriak dio zergatia
argi ez badute ere, aurten audien-
tzia « bereziki»  jaitsi dela.

Amaieraren ondoren zer?

Beti esan izan da, gauza guztiek
dutela bere hasiera eta amaiera,
eta gezurra badirudi ere, Goenkale

benetan amaitzekoa da 2015eko
abenduan. Hogeita bat urtetan tele-
saila jarraitu dutenek eta ikusle
izan direnek albistea triste jaso
dute. Zenbaitek bere haserrea ere
adierazi du, eta Goenkale ez ixteko
mugimenduak ere izan dira interne-
ten. Goenkalen bertan lan egiten
zutenek ere, alde batetik « haserre»
eta bestetik « triste»  jaso zuten be-
rria. Olatz Etxeberria « amatasun ba-
jan»  zegoela, langile guztiak bilera
batera deitu zituzten, bera ere ber-
tara joan zen. Bertan eman zieten
Goenkaleren amaieraren berri, eta
jada zenbait « zurrumurru»  entzu-
nak zituzten arren, albistea kolpe
gogorra izan zen. Langileek ezin
dute ulertu « hainbeste urte dara-
matzan serie batekin, audientziari
begira egotea telebista publikoa» .
Gainera, « langile asko»  kalean gera-
tzea eragin du Goenkaleren itxie-
rak, 80 inguru. Beraz, « haserre»  eta
aldi berean « triste»  sentitzen dira.

Errastik ere Goenkalen lan egiten
duten pertsonengan pentsatu zuen
Goenkaleren amaieraren berri izan
zuenean, eta sentimendu « kontra-
jarriak»  ere eragin zizkion. Batetik
« pena»  eman zion eta « inpresioa»
sentitu zuen, hainbeste denboran
lanean aritutako telesaila amaituko
zela ikustean. Baina, bestetik, « si-
nistu»  nahi du « horrek bultzada
emango diola hurrena etorriko de-
nari» . Hala ere, audientziak gutxitu
zirela eta itxiko zenaren zurrumu-
rruak iaztik entzuten hasiak omen
ziren, eta alde horretatik ulertzen
du gauzak ez direla « betiko»  izaten,
eta Goenkaleren unea iritsi dela.

Usabiaga ere ez zen « harritu»  Go-
enkale itxiko zela prentsaren bidez
jakin zuenean. « Audientziazalea»
dela dio, eta hortaz, Goenkalen ja-
rraitu ez arren beste hainbat pro-
gramaren artean telesailaren au-
dientzia ere jarraitzen zuen eta « hi-
lero hamarrenak jaisten»  ari zela

ikusi zuen. Albisteak « pena»  eman
ziola dio, baina berak ere uste du
gauzek bere “ ibilera eta bukaera”
izaten dutela, eta Goenkaleren
amaiera iritsi bada ere aurrera be-
gira beste proiektu batzuk sortuko
direla uste du. Hain zuzen ere, badi-
rudi Goenkale ETBrekin egiten zuen
Pausoka Produkzioak ekoizpen en-
presak « hitzartuta»  daukatela beste
telesail bat. Usabiagak aktore beza-
la dio pertsonaiak egiteko « ezinbes-
tekoak»  direla telesailak, eta horre-
gatik « gustatuko»  litzaioke telesail
gehiago izatea. Etxeberriak eta
Errastik ere uste du euskarazko te-
lesailak sortzen jarraitu beharko li-
tzatekeela. Errastik argi du « fikzioz-
ko gauza berriak»  sortuko direla.
Baina, hirurek argi dute ez dela Go-
enkale bezalako produkzio handirik
berriro egingo. Orain produkzio « txi-
kiagoen»  alde egiten delako, eta
produktuak egiteko aurrekontuak
« murriztu»  egin direlako. 

Azken finean, badirudi aurrera
begira ere fikzioa sortzen jarraituko
dela, eta euskarazko telesailak sor-
tzen jarraituko dutela. Baina, argi
eta garbi dago Goenkale bezalako
beste telesail bat sortzea oso zaila
izango dela. Batetik, Goenkalek gi-
zartean izan duen eragina errepika-
tzea oso zaila delako, eta bestetik
hainbeste urtetan iraungo duen
produktu bat sortzeak ia ezinezkoa
dirudielako gaur egun. 

Edonola ere, abendua iristen de-
nean Goenkalezale guztiak azken
aldiz sofan jarriko dira, azken kapi-
tulua, lehen kapitulu hura ikusi zu-
ten emozio berberarekin ikusteko.
Horrela, agurtuko dituzte hainbeste
urtetan euren etxean izan dituzten
aktore eta pertsonaia guzti horiek,
eta hain bere sentitzen duten Boga-
Boga tabernaren ateak ixtearekin
batera, betiko itxiko dute euren bizi-
tzetan horren atal luzea izan duen
telesaila.

Gazte langabeak euskal enpresatan
kontratatzeko laguntzak

Enpresa eta Enplegu Saila

Tolosaldea Garatzenek Lanbi-
dek martxan jarritako Lehen
Aukera programari buruzko

informazioa eta diru laguntzen ku-
deaketa eskaintzen du. Izan ere,
egitasmo honekin gazte langabeak
euskal enpresatan kontratatzea da
helburua. Eta horretarako hainbat
abantaila eskaintzen zaizkie pro-
graman parte hartzen duten enpre-
sei. 

Tolosaldea Garatzenek bi arlotan
hartzen du parte Lehen Aukera egi-
tasmoan, batetik enpresei lan es-
kaintzen kaptazioan eta kudeake-
tan lagunduko die eta bestetik, lan-
gabetuei informazio eta orientazio
jarduerak eskainiko dizkie, baita
lan eskaintza hauetan izena ema-
ten lagundu ere. 

Aurrez aipatu bezala, helburua
da, praktiketan kontratuak zein lan-
kontratu mugagabeak egiteko lan-
gabezian egonik eta lan munduan
esperientziarik ez edota gutxi duten

gazteei euren titulazioarekin zeriku-
sia duen lanpostuetarako kontrata-
tzea. Horrela, kontratuak egin ditza-
kete banakako enpresaburuek,
haien forma juridikoa edozein izan-
da ere enpresa pribatuek, onda-
sun-erkidegoek, sozietate zibilek,
elkarteek eta fundazioek. 

Kontratuek besteak beste, ondo-
rengo baldintzak bete beharko di-
tuzte: EAEn dauden lantokietan
pertsona gazteek lan-postuak lor-
tzea; kontratuen hasiera-data
2015eko martxoaren 27a eta
2015eko azaroaren 30a bitartean
izatea; praktiketako kontratuek gu-
txienez 6 hilabeteko epea izatea; la-
naldi osokoak edo lanaldi partziale-
koak izatea; kontratuko lanpostuak
kontratatutako pertsonaren ikas-
keta-mailari edo trebakuntzari ego-
kitua egotea; kontratua idatziz for-
malizatzea, honakoak jasoz: langi-
learen titulua, hasiera/amaiera
data, iraupena, lanpostua eta urte-

ko soldata eta azkenik, diruz lagun-
du daitezkeen kontratutzat jotzeko,
praktiketako eta lan-kontratu mu-
gagabe horiek enplegu-sorrera gar-
bia ekarri behar dute berekin, diruz
lagunduko den kontratuaren xede
den langilea lanean hasi aurreko 6
hilabeteetan enpresak duen langile
kopuruarekiko (Lanbidek ofizioz
konprobatuko du). Gaztea lanean
hasi baino lehenagoko sei hilabete-
etan enpresan zegoen batez beste-
ko langileen kopurua GSDN-ak
egindako dokumentazioan oinarri-
tuta justifikatuko du enpresak. 

Informazio gehiago nahi duenak
ondorengo telefono zenbakira dei-
tuta eskuratu dezake: 943654501.
Baita lan@tolosaldea.net-era edota
lehiberri@lehiberri.net helbideeta-
ra idatzita. Horrez gain, informazio
gehiago eskuragarri dago
http://w w w .lanbide.euskadi.eus/d
iru_laguntz a/2015/2014_lehen_a
ukera/y 94-ay uda/eu/webgunean.

NAIARA ROLDAN DE ARANGUIZ TOLOSA

Amalur Jardunaldiek aurten urte borobila bete-
tzen dute: hamarraldia. Hamar urtez aritu dira
antolatzaileak bidaiatzeko ametsari eragiten;

hitzaldi, proiekzio, hizlari, herrialde, bidaia mota
egokiak aukeratzeko ardura izan dute haiek. Entzu-
leek berriz, Topic-eko eserlekuetan eseri eta irudi-
mena aske uzteko eginbeharra izan dute ediziotik
ediziora.

Hamar urte hauetan bidaia franko egiteko aukera
eskaini da; irudimenarekin bidaiatuz edo bidaiak
prestatzeko harra piztuz. 2006n hasita, urtetik urte-
ra kultura edota txoko bat aukeratu dute antolatzai-
lek eta hori aitzakia hartuta goi mailako hizlariak
izan dira Tolosan paraje horien berri emanez. Ha-
mar urtetan ia 30 pertsona igaro dira Tolosatik eu-
ren bidaia kronikak plazaratuz. Punta-puntako izen
ugari izan dira Amalur Jardunaldien sorrerako xede-
arekin bat eginez: « Mundua ezagutu eta ulertzeko
grina batuz» . 

2006 hartatik hasita, Ekialdeko Afrikan, Nepa-
len, Artikoan, Amazonian, basamortuetan, Japo-
nian, ur bideetan, Mekong lurraldean eta Andeetan
barneratzeko aukera izan du entzuleak; naturan, bi-
daian eta antropologian sakonduz. Horretarako
ezinbestekoak izan dira proiektuari ahotsa eman
dioten goi mailako hizlariak: Jesus Torquemada, Ja-
vier Reverte, Vicki Sherpa, Agustin Paniker, Alberto
Iñurrategi, Ramon Larramendi, Jon Arretxe, Luis
Pancorbo, Cristina Morato, Rosa Maria Calaf, Angel
Cuerdo, Luis Miguel Domingez, Luis Sepulveda... be-
zalako izenak burura datoz, baina haiek bezala bes-
te asko ere izan daitezke. Bertakoek zein kanpoko-
ek maisuki partekatu baitute lurralde ezberdinen in-
guruko jakituria.

22 

Hamar urte
bidaiatzeko

ametsari
eragiten

Amalur Jardunaldiak natura, bidaia eta
antropologian erreferente bilakatu dira.

Horren atzean hamar urteko lanaren
emaitza dago. Urte borobil honetan 

Tolosa berriro ere puntako 
bidaia-hizlarien kokalekua da.

Elkarrizketak bikoteka

Aurtengoa urte borobila izanik, planteamendu bere-
zia aurkeztu nahi izan dute antolatzaileek. Hizlariak
publiko aurrean banaka aurkeztu beharrean biren
arteko elkarrizketa formatuan egitea, hain zuzen
ere. Horretarako, Kike Zinkunegik, jardunaldien an-
tolatzaileetako batek azaldu bezala, urte hauetako
izen esanguratsu batzuk aukeratu, eurekin harre-
manetan jarri eta hitzaldiak lotzen hasi ziren: « Orain
artean bakarka etorri izan dira, herrialde edo bidaia
bati buruz hitz egitera baina aurten bikote bezala ja-
rri nahi izan ditugu. Pertsona ezberdinak, abiapuntu
ezberdinekin, ikuspuntu ezberdinekin, baina biren
artean zerbait berezia aurkeztea bilatu dugu herrial-
de zehatz bati buruz» . Izan ere, aurtengo edizioa be-
rezia izanik, « toki bakarrera joan beharrik gabe, bes-
te toki askotara joango gara» , aurreratu du Zinkune-
gik. 

Bikoteak aukeratzea ez da lan erraza izan antola-
tzaileentzat: « Ia-ia etorritako guztien izenak hartu
eta bikoteka jartzen hasi ginen. Baina errealitatera
jaitsita, ekonomikoki ezin genion programazio po-
tente horri eutsi» . Hala ere, auzi ekonomikoak alde
batera utzita, « sortu dugun egitaraua beste urtetan
baino potenteagoa izango da» , dio pozik Kike Zinku-
negik. 

Hizlariek gonbitea « pozik»  hartu zutela azaldu du
antolatzaileak, baina baita « urduri»  ere: « Binaka jen-
dearen aurrean jarri beharrak herrialde bati buruz
hitz egiteko, pertsona hauen estruktura edo hitzal-
diak emateko modua apurtzen du. Normalean ba-
koitzak badauka bere esperientzia, eta halako bate-
an beste pertsona batekin eta publiko aurrean, bien
artean egin behar horrek segurtasun hori apurtzen
du» . Hala ere, dagoeneko eskaini diren hitzaldiek
bestelakoa frogatzen dute.

Izandakoak

Eta tolosarrek dagoeneko hori baieztatzeko aukera
izan dute. Izan ere, Topic zentroak dagoeneko bi hi-
tzaldi hartu ditu bere gain. Batetik, Javier Revertek
eta Luis Mari Dominguezek eskaini zutena martxoa-
ren 12an: Afrika. Eta bestetik, Agustin Panikerrek
eta Luis Pancorbok aurkeztutakoa martxoaren
13an: Indika (India, Nepal, Bangladesh). 

Reverte-Dominguez bikotean bi izaera ezberdin
batu ditu Amalur Jardunaldiak. Idazlea bata, Afrikari
buruz istorio polit asko idatzitakoa – Vagabundo en
Africa, El sueñ o de Africa...–  eta bidaia gidaria bes-
tea – Felix Rodriguez de Lafuenteri lotutako proiektu
baten inguruko gida, hain zuzen ere– . Reverte eta
Dominguez elkar ezagutzen ez bazuten ere, Amalu-
rrek elkartu ditu ondo ezagutzen duten lurralde ba-
ten aitzakian. « Gonbidapena luzatu genienetik bi hi-
labete eman zituzten elkarrekin hitz egiten Tolosako
aurkezpena prestatzen» , azaldu du Zinkunegik. Ho-
rrek guztiak bere emaitza izan zuen Topic zentroan:
« Oso ondo funtzionatu zuen. Bien arteko solasaldia
oso erosoa izan zen; polita, dibertigarria, ondo pasa-
tzeaz gain asko ikasi genuen» , laburbildu du Zinku-
negik.

Paniker-Pancorbo bikotea berriz Indikari buruz
mintzatu zen. Aurreko hitzaldiarekin alderatuta ez-
berdina izan zela aitortu du Zinkunegik: « Hitzaldi la-
saiagoa, sakonagoa izan zen» . Kulturak eta erlijiota-
sunak bide eman zien hizlariei euren herrialde ku-
ttunei buruz hausnartzeko eta baita Topic bete zuen
publikoari galdera ugari luzatzeko ere. Zinkunegik
gainera Paniker eta Pancorboren artean sortutako
elkar ulertzea azpimarratu nahi izan du: « Oso ondo
moldatu ziren bien artean. Sintonia polita sortu zen.
Entzuleek ez zuten sinisten egunean bertan elkar
ezagutu zutenik. Tolosara etorri zirenean babarrun

plater baten aurre-
an elkar ezagutu zu-
ten» .

Bi bikote hauek
Amalur Jardunal-
diak elkartu baditu
ere, baliteke gerora
bikote horietatik
emaitza gehiago ere
plazaratzea: « Aus-
kalo zer proiektu etor daitezkeen, baina seguru aski
gauza politak etorriko direla» .

Bi adibide baino ez dira bikoteak ondo aukera-
tuak izan direla frogatzeko. Baieztatzen jarraitzeko
oraindik orain beste hiru zita ditu Tolosako publiko-
ak. 

Izatekoak

Irakurlea orain artekoarekin aho bete hortz geratu
bada, egitarauak bere jarraipena baduela esan be-
harra dago. Izan ere, apirilaren 17an Rosa Mª  Cala-
fek eta Josep Mª  Palauk Topic aretoa beteko dute
19:30ean Asiaz mintzatzeko orduan: Bidaia irudiak:
Asiatik barrena ibilbide baten kronika. 

Kasu honetan, bikote honentzat ez da lehen aldia
elkarrekin lan egingo dutena. Antolatzaileek gonbi-
tea luzatu zietenean, haiek moldatu zuten gaia:
« Beste gai bat jorratzeko proposamena aurkeztu zi-
guten eta zalantzarik gabe baiezkoa eman genien.

Lortu ditugun
bikoteen arte-
an hau oso be-
rezia da» . Gau-
zak honela, ka-
zetaritza maisu
hauen propo-
samena galdu
ezineko hitzor-
dua dela aurre-

ratu dute antolakuntzatik. 
Hurrengo zita, apirilaren 24koa izango da. Or-

duan, Maroko ekarriko du Roman Morales kanaria-
rrak etxeko baten laguntzarekin, Josu Iztuetarekin.
Moroko: horren gertu, horren urrun...hitzaldia es-
kainiko dute bi pertsonalitate ezberdinek. Batak
– Moralesek– , « hitz goxo, meloso horrekin maite-
minduko gaitu»  eta besteak – Iztuetak–  « terremoto-
ak» , Zinkunegiren hitzen arabera, « Marokoren ingu-
ruko plato desgustacion bat prestatu du» . 

Roman Moralesek aurretik ere Amalur Jardunal-
dietan parte hartzeko bidea Josu Iztuetak eman
zuen: « Caminos de agua liburua argitaratu berria
zuen Moralesek eta Iztuetak esan zigun txundituta
zegoela eta jardunaldietara ekartzen ahalegindu
behar ginela» . Bide horri jarraika antolatzaileak be-
rarekin harremanetan jarri eta parte hartzeko prest
azaldu zen: « Amalur Jardunaldietan izan dugun al-
txor handietako bat izan da Roman Morales» . Hone-

la, apirilaren
24ean beraz, Ma-
rokoz gozatzeko
bi modu elkartu-
ko dira Topic zen-
troan. 

Azken hitzaldia
maiatzaren 8an
izango da, aurre-
koak bezala,
19:30ean Topic zentroan. Orduan Luis Sepulveda
Patagoniaz ariko da. Iaz eman zuen hitzaldiaren ja-
rraipena izango da aurtengoa. Edonola ere, Kike
Zinkunegi ziur da « aurrekoan bezala ere txundituta
geratuko garela eta poz-pozik joango garela etxera.
Bidaia bat egiteko gogoarekin» . Zinkunegiri Sepul-
veda aipatzerakoan mirespena antzematen zaio:
« Bera ekartzea amets bat bezalakoa izan da» . Eta El
v iejo que leí a nov elas de amorliburuaren egilea zu-
zenean entzutea ametsa ere izan daiteke gainon-
tzekoentzat: « Idazten duen moduan hitz egiten du,
aurrekoan Hamelingo tx irulariarekin bezala liluratu-
ta geratu ginen» .

Hartzaileei eskerrak

Antolakuntzaz eta hizlariez hitz egin bada ere, jardu-
naldiak aurrera eramateko ezinbesteko beste ele-
mentua publikoa da. Hitzaldiak antolatzeak eta, hiz-
lariak ekartzeak, zentzu handirik ez du aurrean pu-

blikorik ez bada-
go. Eta horren ja-
kitun da Kike Zin-
kunegi, horregatik
hamar urte haue-
tan, ediziotik edi-
ziora hasiera kul-
tur etxean eta Zer-
kausian eta
ondoren Topic-en

entzule modura joandako horiek guztiak aintzat
izan nahi izan ditu antolatzaileak: « Entzule bezala
milaka eta milaka izan dira. Tolosarren babesa izan
dugu hasiera-hasieratik eta horrek lagundu digu ur-
tez urte jardunaldiak martxan jartzen» . 

Honela, Amalur Jardunaldiak hurrengo ediziora
begira jarri aurretik oraindik aipatutako hiru hitzaldi
horiek eskainiko dituzte datozen egunotan. Apirila-
ren 17an Rosa Mª  Calaf eta Josep Maria Palau Asiaz
mintzatuko dira. Apirilaren 24ean, Roman Morale-
sek eta Josu Iztuetak beste horrenbeste egingo dute
Marokoren inguruan eta azkenik, maiatzaren 8an
Luis Sepulvedaren txanda izango da, Patagoniaz
mintzatzeko. Berriro ere Topic-eko eserlekutik urru-
tira bidaiatzeko aukera plazaratu zaio bertan eseri-
ta dagoenari.

Hamargarren urtea beteko da horrenbestez, eta
hamaikagarrenean pentsatzen hasteko unea iritsi-
ko zaie orduan antolatzaileei. 

25

26   Agenda   

TOLOSA

HAURRENTZAT EMANALDIA

17 :00. Kiliklon Incansables txa-
rangarekin. Leidorren. 
Sarrera: 5 euro.

IGANDEA, 
APIRILAK 12

AMASA-V ILLABONA

MENDI IRTEERA

Aizkardi Mendi Taldearen irteera.
Urrigoiti-Itxina-Lekanda-Gorbeia.

ASTELEHENA, 
APIRILAK 13

AMASA-V ILLABONA

HITZALDIA

17 :00. Kike Amonarrizen hitzal-
dia: Euskaraz  ez  badakigu, umeei
etx erako lanekin nola lagundu?
Udaletxean. 

TAILERRA

09:00-13 :00. Txotxongilo tailerra.
Animaz ioa argaz kiz  argaz ki. Topic
zentroan. 

LARUNBATA, 
APIRILAK 11

ALKIZA

SLOW  ART DAY

12 :00. Telmo Esnal zuzendariaren
Dantz a filmearentzat Koldobika
Jauregik diseinatutako Kirikoketak
eta Barrenatz aileen tx alekoak la-
nak izango dira ikusgai. Horrekin
batera, japoniar boro izeneko oiha-
la eta Antoni Tapies eta Felix Aizpu-
ruaren grafiko bana erakutsiko di-
tuzte. Koldobika Jauregik eta Felix
Aizpuruak egingo dituzte gidari la-
nak. Mokadutxo bat jateko aukera
egongo da. 
Izen emateak: 609 46 59 42.

IBARRA

MUS TXAPELKETA HERRIKOIA

16 :00. Kanporaketa Alai taber-
nan.

OSTIRALA, 
APIRILAK 10

ADUNA

TAILERRA

10:00-12 :00. Defentsa pertsonala
tailerra. 12-17 urte bitartekoentzat.
Elordi plazako lokaletan. 

IBARRA

PAILAZO EMANALDIA

17 :00. Kiki eta Koko pailazoen Irri-
parra barra barra emanaldia. Kultur
etxean.

TOLOSA

UDABERRI G AZTEA

17 :30. Break dance tailerra. Gazte
Topagunean.

BAKARRIZKETA

23 :30. Manu Baezaren Encome-
diados. The Nest tabernan. 

Agenda   27

ERAKUSKETAK

Aurrez aurre. Askatu korapiloa + Begiradak komikietan. 

Tolosako Udalak antolatutako lehiaketa;pa-
rekidetasun aldarriak artearen bidez plaza-
ratzeko modua.  Askatu korapiloa izenburu-
pean jasotzen dira aurkeztutako lanak, tarte-
an Nerea Lopezen serigrafia, lehen saria. 
Larunbata bitarte Aranburu jauregian.

Hari guztiak eskuan.

Damiël Van Dalsum-en txotxongiloak biltzen
ditu. Erakusketak Asiako txotxongilo-tradizio
garbitik garaikidetasun amorratuenera era-
mango du bisitaria. 
Tolosa, Topic. Urriaren 18ra arte. 

Piñudi barrena.

Kanadako Claire Kujundzic eta Bill Horne artisten la-
nen erakusketa. Baso batean barneratzeko aukera,
zuhaitz artean. Formatu handiko grabatu eta serigrafia
esperimentalak. 
Apirilaren 10ean, 19:00etan inaugurazio ekitaldia izan-
go da. Tolosa, GKo Gallery. 

Exodus: dioses y reyes

Apirilak 10, ostirala
(19:15 eta 21:45). 
Tolosa, Leidor. 

Perdiendo el norte

Apirilak 11, larunbata
(20:00 eta 22:30). 
Tolosa, Leidor antzokia.

Samba

Apirilak 11, larunbata
(22:00); apirilak 12,
igandea (19:30) eta 
apirilak 13, astelehena
(21:00). 
Amasa-Villabona, Gurea. 

Capitan Harlock

Apirilak 12, igandea
(17:00). Tolosa, Leidor.

Home

Apirilak 12, igandea
(17:00). Amasa-Villabo-
na, Gurea.

Negociador

Apirilak 12, igandea
(19:30 eta 22:00);
apirilak 13, astelehena
(20:30). Tolosa, Leidor.

OREXA

TAILERRA

19:00. Gipuzkoako Foru 
Aldundiaren partaidetzako 
aurrekontuen tailerra. 
Udaletxeko ganbaran. 

ZIZURKIL

TAILERRA

19:00. Gipuzkoako Foru 
Aldundiaren partaidetzako au-
rrekontuen tailerra. 
Atxulondo kultur etxean. 

TOLOSA

HITZALDIA

19:00. Pablo Comenzana
iraultzaile venezolarraren 
hitzaldia. Engels ateneoan. 

ZINEMA

Iritzia

28  Iritzia    

Aste santuz kaletan
sarri jarriz soa

badijuaz santu ta
prozesioa.

Andaluzi aldian
ze debozioa

han'e  garesti dago
bedeinkazioa

nahastuz pasioa
ta obsesioa.
Motibazioa:

rekaudazioa.
Batzun fedea besten

negozioa.
Unai Mendizabal, Mendi

Harituz-eko kidea

Doinua: 
Betroiarena

Gerra txikiak

Manex Izagirre
Gaztea

« Grand Guerre. Ba ote da gerra txikirik?» , dio
Lander Garrok bere azken liburuan.

Denok ditugu gure gerrak, gure borrokak,
gure batailak. Badira gerrak telefono konpai-
niaz aldatzeko egiten ditugunak. Badira mai-
temin gerrak, edo min bizien kontrakoak.
Goizero izaren atzaparretatik ihes egitekoak
ala baratzeko barraskiloen kontrako gu-
duak.

Nor naiz edo nor iz an nahi dut barne gataz-
kak. Gure desio eta kontzientziaren arteko-
ak. Mundu osoarekin haserretzen gareneko-
ak. Erretzeari uzten diogunekoak. « Nire amo-
naren baratza defendatuko dut»  diotenak.
Deserriari aurrizkia aldatu nahi diotenak.
Saltoki handietan edo made in Bangladesh
jartzen duen arropa erosten ez dutenena.

Tren motelen aldeko gerra, eskubideen
eskubideak defendatzen dituztenena, kolo-
retako banderak eramaten dituztenena,
egunero birziklatzen dutenena... Badira ka-
lera ateratzen diren batailak, edo etxean su-
fritzen direnak, aktibismoaz akaba daitez-
keenak, denborak itzaltzen dituenak...

Lagun batek esan ohi dit gure ingurukoak
sarri gutxietsi egiten ditugula, ez dugula ja-
kiten zer nolako gerra txikiak dituen bere
baitan. Eta dakigunean ere ez ditugu gerra
inportanteak bailiran aintzakotzat hartzen.
Besteen gerrek beti dirudite txikiak, ezdeu-
sak. Gureak aldiz hil ala bizikoak dira.

Gerra guztiek, txikiagoak ala handiagoak
izan, denek merezi dute beren errespetua.
Inork ez baitu atsegin gerra galtzerik. Inork
ez baitaki hurrengo gerra txikia zein izango
dugun.

Iritzia   29

Joseba Antxustegietxarte

KOMIKIA

Ipuinak, tradizioak eta traizioak

Leticia Aristi Oria
Amateurra

Urtero izaten dugu Tolosa eta Ordizian ospa-
tzen den Ahoz-Aho ahozkotasunaren jaialdiaz
gozatzeko aukera. Nahi baino gutxiagotan
azaltzen naiz hain gogoko ditudan ipuinak en-
tzutera, baina aurtengoan gozatu ederra har-
tu dudala esan beharrean nago. 

Euskal Herritik, Kolonbiatik, Bulgariatik,
Japoniatik eta Kataluniatik etorritakoak en-
tzun ditut oraingoan, zein baino zein hobeto
kontatuak. Gehienak oso zaharrak, urteetan
herrialde bakoitzeko haurrak hazi eta hezi di-
tuztenak. Asko ekologistak, moralistak, femi-
nistak, ganberroak…  baina beste batzuk…

Kontua da, zalantza ugari sortzen zaizkida-
la: ipuin tradizionalak, tradizioak agintzen
duen bezala kontatu behar dira? Tradizioaren
izenean, ez ote dira estereotipo desegokiak
transmititzen? Ipuin tradizionala traizionatu
daiteke? Beste era « egokituago»  batean kon-
tatu? Duela gutxi egunkari bateko zine kriti-
kari batek zalantzan jartzen zuen Errauskiñe-

ren ipuina « gaurkotzeko»  joera, eta « Pretty
Woman» , Errauskiñeren bertsio komertzial
modernoa jartzen zuen adibidetzat. Erabat
desegokia nire ustez. Izan ere, film hau, gaur-
kotua baina estereotipo berdinak azaltzen di-
tuen bertsioa baita. Errauskiñe moderna,
prostituta, pobrea, bere gorputza besterik ez
duena bere bizitza miserabletik printzesen
erreinura eramango duen diruduna  bilatze-
ko. Zenbat kalte egin duen film honek! Hauek
ez dira gaurkotzeak, hauek, ezer ez aldatzeko
sortutako ipuin tradizionalen bertsio moder-
no salgarriak dira. Emakumeak, umeak eta
adinekoak zaintzeko, gizonezkoei atsegina
emateko eta etxeak txukun edukitzeko beste
ezertarako balio ez duela azaltzen diguten
ipuinak. 

Jadanik soberan dakigu nondik gatozen,
eta non gauden. Hau dena aipatzea komeni
da, norantz jarraitu nahi dugun eta nora iritsi
nahi dugun kontatzeko. Alda dezagun estere-
otipoen tradizioa, ipuin tradizionalak apur bat
traizionatu behar baditugu ere. 

Ostiralean
Eguraldi nahasia izango dugu. Goiz partean
hodeiak eta ostarteak eta hego-ekialdeko
haizearekin giro lasaia eta goxoa izango
dugu. Tenperatura altuenak, 18-20º-ren
bueltan kokatuko dira. Arratsaldean haizea
aldatu, ipar ukitua hartuko du eta eguraldia
nahastuko da. Zerua ilundu eta tarteka za-
parradaren bat edo beste bota dezake eta
ekaitzetara jotzeko aukera ere badago.

Larunbatean
Goizean hodeitsu egongo da eta tantaren
bat ere bota dezake. Eguerditik aurrera os-
tarteak zabaldu eta arratsalde partean
nahiko eguraldi polita izango dugu. Haizea
ipar-ekialdetik sartuko da eta zertxobait
freskatuko du. Tenperatura altuenak 17-
18º-tan geratuko dira.

Igandean
Eguraldi dotorea izango dugu. Orokorrean
zeru urdina nagusituko da, nahiz eta, batez
ere arratsaldean bero hodeiren bat edo
beste ager daitekeen. Ekialdeko haizea ibi-
liko da eta larunbatean galdutako graduak
errekuperatuko ditugu. Tenperatura altue-
nak beraz, 20º-ren bueltan kokatuko dira. 

Astelehenean 
Eguraldi ederra izango dugu. Berriz ere zeru
urdina nagusituko da eta berriro ere arra-
tsalde partean baliteke bero hodeiren bat
agertzea eta tantaxkaren bat uztea. Baina
orokorrean aukera txikia dago euria egite-
ko, eguraldi lasaia geratuko dela esan dai-
teke. Tenperatura altuenak 20º-ren bueltan
geratuko dira, hego-ekialdeko haizeari es-
ker. Datorren aste erdira arte eguraldiak la-
sai eta epel iraungo du eta badirudi aste er-
ditik aurrera nahastuko dela.

Iker Ibarluzea
Eguraldi mutila

Ostirala
10

Larunbata
11

Igandea
12

Astelehena
13

GAUR
Apirilak 10, ostirala

Tolosa
Egunekoa eta gauekoa :
Bengoetxea, E. 
Kale Nagusia, 7.
Telefonoa: 943 67 06 48.

Apirilak 11, larunbata
Tolosa
Egunekoa eta gauekoa:
Etxebeste, J.M.
Gernikako Arbolaren Lorategiak, 3.
Telefonoa: 943 65 10 40.

Apirilak 12, igandea
Tolosa
Egunekoa eta gauekoa:
Morant, R. 
Zabalarreta Lorategiak, 1.
Telefonoa: 943 67 38 49.

Apirilak 13, astelehena
Tolosa
Egunekoa: 
Bengoetxea, E. 
Kale Nagusia, 7.
Telefonoa: 943 67 06 48.
Gauekoa: 
Azpiroz Galarza, L.
Amaroz auzunea, 9.
Telefonoa: 943 67 51 18.

Iragarki laburrak

SUKALDARITZA
IKASTAROA

Gorputz, buru, emozio,
esistentzi, eta espiritualita-
tearen arteko oreka man-
tentzeko ekialdeko asiar ja-
kinduriaren tekniken teoria
eta adimena zabaltzeko
sukaldaritzaren praktika
zortzi klasetan. Tokia: Su-
kaltalka sukalde eskolan.
Zerkausi kalea.Tolosa 
Eguna: apirilak 14, arra-
tsaldeko 16:00etatik
20:00ra Eta gero prestatu-
tako menua afaldu giro ezi-
nobean. Kontaktuko telefo-
noa: 600991268 Irakas-
lea: Gorka Prada.

LAN ESKAINTZA         

Neska euskalduna behar
da Tolosaldeko taberna ba-
tean, astean egun batean
lan egiteko. Interesatuek
ondorengo telefono zenba-
kira deitu dezakete 14:00-
15:00 bitartean: 943 50
69 03.

Zure iragarki laburra 
argitaratzeko deitu edo
idatzi: 943 65 56 95 edo
ataria@ataria.info

ARRAUNING

Kayakean edo traineru 
batean Urumean!

DONOSTIA - GIPUZKOAERABILTZEKO EPEA: eskaintzak irauten duena

deskontua %48

Jardueraren iraupena 90-120 
minutukoa da eta errekan gora
edo errekan behera egingo da, 
marearen arabera.

13,00€

